
MODÚL 4. ÉIRÍ AMACH NA CÁSCA 
2: AIDHMEANNA AGUS IDÉIL NA REIBILIÚNACH

CUR SÍOS AR AN CHEACHT

Tabharfaidh an dara ceacht breac-chuntas ar aidhmeanna agus ar idéil na 
reibiliúnach a ghlac páirt in Éirí Amach na Cásca. Fiosraíonn an ceacht tuairimí agus 
idé-eolaíocht Náisiúnaithe réabhlóideacha díreach roimh an Éirí Amach. Feicfidh 
muid nach raibh an spreagadh, nó na hionchais, maidir leis an réabhlóid mar an 
gcéanna acu siúd uilig a ghlac páirt.

CUSPÓIRÍ AN CHEACHTA TORTHAÍ AN CHEACHTA

1. Na hábhair dhóchais agus 
bhuartha dhifriúla a bhí ag na 
trí ghrúpa a ghlac páirt san Éirí 
Amach a thuiscint.

2. Cur síos a dhéanamh ar 
phríomhthuairimí na gceannairí, 
Pádraig Mac Piarais agus Séamas 
Ó Conghaile.

3. Tuiscint a léiriú ar aidhmeanna 
agus ar idéil na reibiliúnach 
trí úsáid a bhaint as meáin 
dhigiteacha.

•  A bheith ábalta éagsúlacht 
na dtuairimí agus na n-idé-
eolaíochtaí a bhí ag eagraithe an 
Éirí Amach a phlé.

• Scileanna TFC a úsáid le tuiscint 
ar an ábhar a chur in iúl.

BILEOGA 
EOLAIS 
AGUS 
TREORACHA

DIGITEACH BOGEARRAÍ CRUA-
EARRAÍ

• Eochairfhaisnéis 
Cheacht 2

• Scéalchlár 
Cruthaithe 
Greannáin

• Scéalchlár 
Físeagarth-
óireachta

• Leathán 
Dearaidh  
d'Íomháú 
Digiteach

• Áiseanna 
Breise Molta

• Bogearraí 
Cruthaithe 
Greannáin m.sh. 
Comic Life

• Bogearraí 
Físeagarth- 
óireachta  m.sh. 
Movie Maker

• Bogearraí 
Eagarthóireacht 
Íomhánna m.sh. 
GIMP

• Clár Bán
• Ríomhairí/

Ríomhairí 
Glúine

CEACHT

2.

http://www.youtube.com/watch?v=FuVmbkTDuHU 

GNÍOMHAÍOCHT TORTHAÍ FOGHLAMA

Tús – Cuir tús leis an cheacht trí 
phlé a dhéanamh leis na daltaí atá 
dírithe ar na tuairimí éagsúla in 
Éirinn ag an am seo. Iarr ar na daltaí 
an náisiúnachas cultúrtha agus an 
sóisialachas a shainmhíniú. Is féidir 
nach mbeidh mórchuid na ndaltaí 
eolach ar na téarmaí seo nó ábalta 
iad a shainmhíniú, mar sin ba chóir go 
mbeadh sainmhíniú ar gach ceann acu 
ag deireadh an phlé.

Beidh an plé mar bhealach leis 
na téamaí sa cheacht a thabhairt 
isteach. Beidh tuairim ag na daltaí 
ag deireadh an phlé ar cad é a 
chiallaíonn an náisiúnachas cultúrtha 
agus an sóisialachas, agus beidh 
an Eochairfhaisnéis acu leis na 
sainmhínithe seo a chur i gcomhthéacs.  

Agus an Eochairfhaisnéis in úsáid 
acu, beidh rogha gníomhaíochtaí 
ag múinteoirí le spéis na ndaltaí a 
spreagadh. 

Is féidir le múinteoirí an rang a roinnt 
ina ghrúpaí agus iarraidh ar na daltaí 
na pointí díospóireachta a úsáid le 
roinnt gnéithe den Eochairfhaisnéis 
a phlé. Roinnfidh daltaí a gcuid 
díospóireachtaí ansin leis an rang. 

De rogha air sin, b’fhéidir go mbeadh 
múinteoirí ag iarraidh na Ceisteanna/
Tascanna a úsáid mar cheisteanna don 
ghrúpdhíospóireacht nó le heolas an 
duine aonair a thástáil. 

Cuireann an Tasc Malartach ar 
a gcumas do na daltaí obair a 
dhéanamh ina bpéirí leis na hidé-
eolaíochtaí éagsúla a bhí ann san 
Éirí Amach a thaighde agus a phlé. 
Cuirfidh na daltaí an fhaisnéis a 
fuair siad i gceann a chéile i bhfoirm 
meabhairmhapa digiteach. 

 *Más féidir, lig do na daltaí an 
topaic a fhiosrú ar an idirlíon - 
áiseanna breise molta/inneall 
cuardaigh.

Dearadh an Eochairfhaisnéis leis an 
fhaisnéis taobh istigh den topaic a 
chlúdach agus le cuspóirí an cheachta 
a chomhlíonadh. 

Na ceisteanna díospóireachta ar an 
Eochairfhaisnéis, dearadh iad leis na 
cuspóirí foghlama a chomhlíonadh trí 
idirghníomhaíocht agus Ceisteanna & 
Freagraí.

Na ceisteanna ar an Eochairfhaisnéis, 
dearadh iad leis na cuspóirí foghlama a 
chomhlíonadh sa dóigh go mbeidh na 
daltaí ábalta an fhaisnéis a thuiscint. 

Ba chóir go ligfeadh na gníomhaíochtaí 
éagsúla do na daltaí foghlaim a 
dhéanamh fad a bhíonn siad ag 
idirghníomhú. Chomh maith leis sin, 
déanfaidh na gníomhaíochtaí eolas a 
dhaingniú agus plé a spreagadh.

Seisiún iomlánach – mar rang, 
tarraingítear léaráid de na 
príomheagraíochtaí agus na 
príomhcheannairí.

Díreoidh an plé iomlánach ar na 
gníomhaithe is mó sna hullmhuithe 
don Éirí Amach. Spreagfaidh an 
plé na daltaí le smaoineamh ar an 
pholaitíocht inmheánach a bhain 
leis an ghluaiseacht réabhlóideach 
náisiúnach. 

http://www.youtube.com/watch?v=FuVmbkTDuHU 

Tomás Ó 
Cléirigh

AIDHMEANNA 
AGUS IDÉIL NA 
REIBILIÚNACH
Faoin bhliain 1916 bhí gach rud réidh faoi choinne Éirí Amach armtha in 
Éirinn. Ní raibh na náisiúnaithe réabhlóideacha uilig ag iarraidh, nó ag dúil 
leis na rudaí céanna. Chreid cuid acu go bhféadfadh rath míleata a bheith ar 
an Éirí Amach; mheas daoine eile go dtreascrófaí an tÉirí Amach ach chreid 
siad go gcruthódh 'íobairt fola' mairtírigh do chúis náisiúnach na hÉireann, nó 
mhothaigh siad go raibh orthu an fód a sheasamh don chreideamh náisiúnach 
a bhí acu. Ní raibh an cineál céanna de phoblacht Éireannach de dhíth ar na 
reibiliúnaigh uilig ach oiread. Bhí líon mór fáthanna éagsúla, idir phearsanta 
agus idé-eolaíoch, ag na daoine a ghlac páirt san Éirí Amach.

EOCHAIR 
FHAISNÉIS 

Is cineál de rialtas í Poblacht nach bhfuil rí i gceannas air 
ach ceann stáit tofa. Bíonn ceannairí roghnaithe ag na 
daoine agus feictear na daoine mar 'úinéirí' an náisiúin.

Cad é is Poblacht ann?

??
Is sraith tuairimí í idé-eolaíocht pholaitiúil ar an dóigh a 
n-oibreodh sochaí agus na modhanna a mbainfí úsáid astu 
leis an tsochaí sin a thabhairt ar an tsaol. Mar Shampla, 
ba mhaith le Séamas Ó Conghaile sochaí shóisialach agus 
chreid sé go dtiocfadh le héirí amach armtha í a chur i 
gcrích.

Cad é is Idé-eolaíocht Pholaitiúil ann?

??

2.

http://www.youtube.com/watch?v=FuVmbkTDuHU 

Grúpa d'Arm 
Cathartha na 

hÉireann, Halla na 
Saoirse, Baile Átha 

Cliath, 1914

BRÁITHREACHAS PHOBLACHT NA hÉIREANN

Ba é Tomás Ó Cléirigh an duine ba mhó tionchar san IRB (ar tugadh na 
Fíníní orthu fosta). Cé go raibh traidisiún fada na frithbheartaíochta maidir 
le riail na Breataine in Éirinn ag baint leis an IRB, bhí scoilt san eagraíocht 
ar cheist an éirí amach armtha. Chonacthas don Chléireach, agus do Rúnaí 
an IRB Seán Mac Diarmada, gur deis a bheadh san Éirí Amach comhartha 
drámata a dhéanamh a spreagfadh cúis na poblachta in Éirinn. Ba mhaith 
leo fosta tacaíocht an phobail don Rialtas Dúchais a scriosadh cionn is 
go mbeadh Éire ag fanacht sa Ríocht Aontaithe dá bharr. Bhí na baill ba 
mheasartha den IRB in éadan Éirí Amach mura mbeadh tacaíocht thromlach 
mhuintir na hÉireann leis agus seans réadúil ann go n-éireodh leis. Ar an 
ábhar nach raibh an cás amhlaidh in 1916, bhí drogall ar chuid mhór san IRB 
éirí amach a dhéanamh.
Tháinig an Cléireach agus Mac Diarmada ar phlean leis na daoine nach 
raibh ar aon intinn leo san IRB a chur de dhroim seoil. Cheap siad Comhairle 
Mhíleata le hÉirí Amach na Cásca a phleanáil agus a eagrú go rúnda.

ÓGLAIGH NA hÉIREANN

Bhí scoilt in Óglaigh na hÉireann sa bhliain 1914 de dheasca thacaíocht 
Sheáin Réamann do chogadh na Breataine. Ba mhionlach radacach 
iad na daoine a d'fhan in Óglaigh na hÉireann (seachas dul isteach sna 
hÓglaigh Náisiúnta de chuid Réamann). Ainneoin go raibh Óglaigh na 
hÉireann go fíochmhar in éadan riail na Breataine, bhí scoilt ann maidir 
le fiúntas an Éirí Amach. Mheas Eoin Mac Néill agus Bulmer Hobson, 
ar cheannairí tábhachtacha in Óglaigh na hÉireann iad, go mbeadh Éirí 
Amach idir mhímhorálta agus neamhphraiticiúil cionn is gur bheag an 
seans go mbeadh rath air. Bhí siad ag iarraidh fanacht go mbeadh tuilleadh 
den phobal i bhfách le foréigean; mar shampla, dá gcuirfeadh údaráis na 
Breataine coinscríobh i bhfeidhm. 

AN tARM CATHARTHA

Ba iad Séamas Ó Lorcáin agus Jeaic de Faoite a bhunaigh an tArm 
Cathartha a chéaduair le baill de cheardchumainn a bhí ar stailc a 
chosaint ar na póilíní. Chuaigh Séamas Ó Conghaile i gceannas ar an 
Arm Chathartha sa bhliain 1914 agus rinne é a atheagrú le heagraíocht 
mhíleata réabhlóideach a dhéanamh de. Bhí an tArm Cathartha, faoin 
Chonghaileach, ina eagraíocht shóisialach phoblachtach a thacaigh le 
smaoineamh an éirí amach armtha agus bhí siad ag easaontú leis na daoine 
a bhí ag iarraidh moill a chur ar an Éirí Amach.

AN tÉIRÍ AMACH A EAGRÚ
Ghlac trí ghrúpa éagsúla páirt in Éirí Amach 1916: Bráithreachas Phoblacht na 
hÉireann (IRB), Óglaigh na hÉireann agus an tArm Cathartha.

Seán Mac 
Diarmada

http://www.youtube.com/watch?v=FuVmbkTDuHU 

1.))) PLÉ 
Cad é a bhí na 
reibiliúnaigh ar aon intinn 
faoi? Cad é an t-ábhair 
easaontais eatarthu?

STRAITÉIS AGUS ÍOBAIRT
Is féidir an idé-eolaíocht taobh thiar den Éirí Amach a fhiosrú trí scríbhinní 
agus óráidí beirt de na rannpháirtithe is mó tionchar, Pádraig Mac Piarais 
agus Séamas Ó Conghaile.

PÁDRAIG MAC PIARAIS

B'oideachasóir agus ba ghníomhaí ar son na Gaeilge é Pádraig Mac Piarais, a bhí go 
mór faoi thionchar an Chaitliceachais agus mhiotaseolaíocht na hÉireann. Bhí meas aige 
ar thrócaire Chríost agus ar neart Chú Chulainn. Chreid Mac Piarais i smaoineamh na 
‘híobartha fola’ agus na mairtíreachta, mar a chreid cuid de na ceannairí eile, Tomás Mac 
Donnchadha agus Seosamh Máire Pluincéid ina measc. Tríd an bhás a fháil ar son na 
hÉireann, bhí dóchas aige neamhbhásmhaireacht stairiúil agus spioradálta a bhaint amach. 
Tugtar náisiúnaí cultúrtha go minic ar an Phiarsach. 
Ba fhreagairt d'imeachtaí na huaire fosta í míleatacht mhéadaitheach an Phiarsaigh, go háirithe bagairt Aontachtaithe 
Uladh úsáid a bhaint as an fhoréigean le Rialtas Dúchais a chosc agus críochdheighilt a chinntiú. Bhí dearcadh 
rómánsúil aige fosta maidir leis an tsaighdiúireacht agus leis an tsaighdiúir idéalaithe. Bhí Poblacht Éireannach 
measartha fórasach ar a intinn ag an Phiarsach, ar mhó an bhéim ann ar shaoirse an duine aonair. Thacaigh sé le 
leasuithe oideachais, le ceart vótála do gach saoránach, agus le cearta breise do na hoibrithe agus do bhaill na 
gceardchumann. Chonacthas dó gur thír Chaitliceach Ghaelach í Éire, fís nár thaitin le haontachtaithe. 
Bhí tórramh Uí Dhonnabháin Rossa sa bhliain 1915 ar cheann de na himeachtaí suntasacha a raibh an tÉirí Amach ann 
dá bharr. Bhí Rossa ar dhuine de bhunaitheoirí an IRB. Fuair sé bás in Nua-Eabhrac agus shocraigh ceannaire an IRB 
Tomás Ó Cléirigh go gcuirfí a chorp chun an bhaile in Éirinn le hadhlacadh poiblí a thabhairt dó. Bhí sé beartaithe an 
tórramh a úsáid le tacaíocht an phobail a mhealladh don náisiúnachas radacach. Thug Pádraig Mac Piarais óráid ag an 
tórramh, inar fhógair sé go paiseanta an gá a bhí le héirí amach armtha le Poblacht na hÉireann a bhaint amach. 

SÉAMAS Ó CONGHAILE

Faoin bhliain 1914, nuair a rinne sé an tArm Cathartha a atheagrú, bhí Séamas Ó 
Conghaile ar an duine ba mhó le rá i ngluaiseacht na gceardchumann in Éirinn agus i 
bpolaitíocht an tsóisialachais agus an lucht oibre (baineann polaitíocht an lucht oibre le 
cearta na n-oibrithe agus le coinníolacha fostaíochta). 
Mar shóisialaí, bhí cineál difriúil de Phoblacht Éireannach samhlaithe ag an Chonghaileach 
ina mbeadh an náisiún faoi úinéireacht lucht oibre na hÉireann agus an scoilt sa 
chreideamh á sárú ag aontacht aicme - beag beann ar chúrsaí creidimh. Ba leis na 
saoránaigh uilig an Phoblacht Éireannach nua seo. 
Sna scríbhinní agus sna hóráidí aige rinne an Conghaileach iarracht smaoineamh an 
tsóisialachais a chomhcheangal le poblachtachas na hÉireann - chreid sé nár leor riail na 
Breataine amháin a shárú, ach caipitleachas é féin fosta, le go mbeadh neamhspleáchas 
bainte amach i ndáiríre. 

Ní raibh Ó Conghaile i bhfách i dtosach le smaoineamh 'na híobartha fola'. D'éirigh sé ní ba radacaí nuair a thosaigh 
an Cogadh Mór, agus rinne sé comhghuaillíocht leis na baill ba mhíleata den IRB, cosúil le Ó Cléirigh agus Mac 
Diarmada - sa bhliain 1916 chuaigh sé ar Chomhairle Mhíleata an IRB. Ainneoin gur threascairt an chaipitleachais 
in Éirinn an cuspóir ba mhó ag an Chonghaileach, d'aithin sé go dtiocfadh le comhghuaillíocht le poblachtaigh - ar 
mhaith leo riail na Breataine in Éirinn a shárú - cuidiú leis a chuid cuspóirí féin a bhaint amach.

http://www.youtube.com/watch?v=FuVmbkTDuHU 

DÍREACH ROIMH AN ÉIRÍ AMACH
Sna laethanta díreach roimh an Cháisc, 1916, bhí easaontú ann go fóill  
faoi cé acu ceart no mícheart a bhí sé, éirí amach armtha a bheith ann. Bhí 
Comhairle Mhíleata an IRB, an tArm Cathartha agus roinnt ball d'Óglaigh na 
hÉireann go mór i bhfách le gníomh armtha. Sa deireadh, bhí na reibiliúnaigh 
ar aon intinn gurbh fhearr gníomhaíocht ná easpa gníomhaíochta agus bhí 
dóchas acu go mbeadh roinnt torthaí dearfacha ann fiú dá mbéarfaí bua 
orthu. Ina measc siúd féin a bhí réidh le gunnaí a thógáil ar son Phoblacht 
na hÉireann, bhí tuairimí éagsúla ann i dtaca leis an chuma a bheadh ar an 
Phoblacht sin.

Nuair a ghlac na reibiliúnaigh 
seilbh ar Ardoifig an 
Phoist ar Luan Cásca, 
léigh Pádraig Mac Piarais 
Forógra na Cásca. An 
cháipéis seo, a fheictear go 
minic mar threoirphlean do 
náisiún nua-aimseartha na 
hÉireann, leagann sí amach 
go hachomair cuspóirí na 
reibiliúnach.
Tá ceithre eochairphrionsabal 
san Fhorógra. Is iad na 
réimsí sainithe: 
• Féinchinntiúchán
• Comhionannas
• Caighdeán maireachtála 

níos fearr
• Náisiúnachas cultúrtha

3.)))PLÉ
Mínigh cad é a chiallaíonn 
féinchinntiúchán.

Cad é an chuma a bheadh ar Phoblacht 
nua?

Na bratacha 
a bhí ar foluain 

os cionn Ardoifig 
an Phoist ar Luan 

Cásca

2.))) PLÉ
An maireann smaoineamh 
'na híobartha fola' in 
íomhánna na náisiúnaithe a 
fheiceann muid inniu?

http://www.youtube.com/watch?v=FuVmbkTDuHU 


27MODÚL 4. CEACHT 2: EOCHAIRFHAISNÉIS  

MODÚL 4. ÉIRÍ AMACH NA CÁSCA 
2: AIDHMEANNA AGUS IDÉIL NA REIBILIÚNACH

www.nervecentre.org/teachingdividedhistories

DEARCTHAÍ

2. “ Má dhéanann sibh Arm Shasana a chur amach amárach 
agus an bhratach ghlas a ardú os cionn Chaisleán 
Bhaile Átha Cliath, mura dtugann sibh faoi Phoblacht 
Shóisialach a eagrú, in aisce a bheadh bhur gcuid 
iarrachtaí. Bheadh sibh á rialú ag Sasana go fóill 
Dhéanfadh sí bhur rialú trína cuid rachmasaithe, trína 
cuid tiarnaí talaimh, trína cuid airgeadaithe, tríd an 
réimse institiúidí tráchtála agus institiúidí aonair a 
chuir sí sa tír seo agus a d'fhliuch sí le deora ár gcuid 
máithreacha agus le fuil ár gcuid mairtíreach." 

Séamas Ó Conghaile ag scríobh in Shan Van Vocht 
(nuachtán náisiúnach radacach) i mí Eanáir 1897

1. “ Creideann siad go bhfuil Éire ceansaithe acu. 
Creideann siad go bhfuil an leathchuid againn 
ceannaithe agus an chuid eile scanraithe acu. 
Creideann siad go bhfuil gach rud tuartha acu, 
go bhfuil siad ullmhaithe i gcoinne gach ruda; 
ach na hamadáin, na hamadáin, na hamadáin! 
- D'fhág siad na Fíníní marbha againn agus fad 
a bheas na huaigheanna seo in Éirinn ní bheidh 
síocháin inti gan saoirse." 

Pádraig Mac Piarais ag tórramh Uí Dhonnabháin 
Rossa, 1 Lúnasa 1915

http://www.youtube.com/watch?v=FuVmbkTDuHU 

1.  Cé a bhunaigh   
  faoi rún Comhairle  
Mhíleata taobh 
istigh den IRB le 
hÉirí Amach na 
Cásca a phleanáil?

3.  Liostaigh na 
heagraíochtaí 
agus na daoine ba 
mhó a raibh baint 
acu le pleanáil Éirí 
Amach na Cásca.

4.   Mínigh cad chuige 
a raibh roinnt 
náisiúnaithe 
réabhlóideacha 
in éadan an Éirí 
Amach.

2.  Cad chuige nár 
thaitin tuairimí 
an Phiarsaigh le 
haontachtaithe?

++GNÍOMHAÍOCHT BHREISE 1:
Mínigh go hachomair cad chuige ar thacaigh 
Bráithreachas Phoblacht na hÉireann agus 
Arm Cathartha na hÉireann leis an Éirí Amach. 
Cad chuige a raibh scoilt in Óglaigh na 
hÉireann faoin Éirí Amach?

GNÍOMHAÍOCHT BHREISE 2: 
Pléigh na príomhdhifríochtaí sna smaointe a bhí 
ag Mac Piarais agus Ó Conghaile.

?

?

CEISTEANNA

++
TASC 1
Bhí tuairimí iontach difriúil ag Mac Piarais agus ag Ó 
Conghaile ar cad é ba mhaith leo a bhaint amach trí 
réabhlóid a reáchtáil. Anseo thíos tá dhá shliocht. Ceann 
amháin acu ón Phiarsach agus ceann amháin acu ón 
Chonghaileach. 

"Shil siad gur rud í náisiúntacht a ndéanfaí 
idirbheartaíocht fúithi mar a dhéanfadh fir idirbheartaíocht 
faoi tharaif nó faoi thrádbhealach, seachas mar sheoid 
faoi do shúil ba chóir a chaomhnú ainneoin na contúirte, 
rud chomh naofa sin nach mbeadh sé ceadmhach í a 
thabhairt isteach chun aonaigh ar chor ar bith nó labhairt 
air in áit a mbíonn fir ag trádáil."

"'An té a ghlacann an claíomh is leis an chlaíomh a 
thitfidh sé' arsa na Scrioptúir, agus tá gach seans ann 
de réir mar a théann imeachtaí chun cinn go mbeidh ar 
lucht oibre na hÉireann aghaidh a thabhairt ar an ghá 
dhosheachanta leis an chlaíomh (nó an raidhfil) a thógáil 
in éadan lucht an rachmais..."

Cé a dúirt gach sliocht, dar leat? Mínigh an dóigh 
a dtéann gach sliocht le hidéil Mhic Phiarais nó Uí 
Chonghaile le do rogha a chosaint.

TASC 2
Déan machnamh ar an méid seo 
a leanas... Abair go raibh Éirí 
Amach na Cásca rathúil? 
Cuir na hidéil dhifriúla ag Mac 
Piarais agus ag Ó Conghaile 
i gcomparáid lena chéile 
(náisiúnachas cultúrtha agus 
sóisialachas). Cad é an toradh a 
bheadh le hÉirí Amach rathúil, 
dar leat? 
Déan machnamh fosta ar an 
éifeacht a bheadh ag Poblacht 
Éireannach nua ar an phobal 
aontachtach in Éirinn. Cad é an 
fhreagairt, dar leat, a bheadh ag 
an phobal aontachtach nuair nach 
mbeadh sé mar chuid den Aontas 
a thuilleadh?

http://www.youtube.com/watch?v=FuVmbkTDuHU 

  Ina bpéirí, cruthóidh na daltaí dhá mheabhairmhapa 
dhigiteacha. Fiosróidh gach meabhairmhapa cad é a 
chiallaíonn sé le bheith i do náisiúnaí cultúrtha agus le 
bheith i do shóisialaí. 

  Déanfaidh na daltaí taighde ar gach idéal agus sa 
mheabhairmhapa acu beidh eochairfhocail, sleachta, 
íomhánna, físeáin, fuaim, hipearnaisc, srl...

  Is féidir an tasc seo a chur i láthair i bhfoirm cháipéis 
Word, FDI (PDF) idirghníomhach nó taispeántas sleamhnán 
idirghníomhach. 

	 	Agus	é	críochnaithe,	roinnfidh	daltaí	a	meabhairmhapa	leis	
an rang/é a thaispeáint dóibh.

TASC MALARTACH

ÁISEANNA BREISE MOLTA
1)  http://historyhub.ie/why-was-there-an-easter-rising - Cad chuige 

ar tharla Éirí Amach na Cásca?
2)  http://www.1916rising.com/pic_timeline.html  - Amlíne ar Eachtraí 

Roimh Éirí Amach na Cásca
3)  https://www.marxists.org/archive/connolly/1911/xx/visitkng.htm 

- Séamas Ó Conghaile ag caint faoi chuairt an Rí George V, 1910
4)  http://www.nationalarchives.ie/digital-resources/online-

exhibitions/jacobs-biscuit-factory-1916-2006/witness-statements-
and-commentaries/ - Cartlann Náisiúnta na hÉireann – Ráitis agus 
Tráchtaireachtaí Finnéithe

5)  http://www.bbc.co.uk/history/british/easterrising/prelude/pr02.
shtml - Náisiúnachas Cultúrtha

http://www.youtube.com/watch?v=FuVmbkTDuHU 
http://historyhub.ie/why-was-there-an-easter-rising
http://www.1916rising.com/pic_timeline.html
https://www.marxists.org/archive/connolly/1911/xx/visitkng.htm
http://www.nationalarchives.ie/digital-resources/online-exhibitions/jacobs-biscuit-factory-1916-2006/witness-statements-and-commentaries/
http://www.nationalarchives.ie/digital-resources/online-exhibitions/jacobs-biscuit-factory-1916-2006/witness-statements-and-commentaries/
http://www.nationalarchives.ie/digital-resources/online-exhibitions/jacobs-biscuit-factory-1916-2006/witness-statements-and-commentaries/
http://www.bbc.co.uk/history/british/easterrising/prelude/pr02.shtml
http://www.bbc.co.uk/history/british/easterrising/prelude/pr02.shtml

CUR SÍOS AR AN TASC
Cruthóidh na daltaí leagan greannáin d'Fhorógra na Poblachta. Cruthóidh 
daltaí greannán 2 leathanach a bhfuil ar a laghad 8 n-íomhá/bpainéal agus mbosca 
fotheidil/mbolgán cainte ann. Ba chóir go mbeadh téacs an Fhorógra féin sna 
fotheidil agus sna bolgáin chainte. Déan taighde ar íomhánna agus faisnéis ón 
idirlíon le húsáid i do ghreannán. (De rogha air sin, is féidir leis an mhúinteoir 
íomhánna agus faisnéis a fháil roimh an cheacht)

PLEAN
Gheofar íomhánna agus faisnéis ón idirlíon agus déanfar iad a dhearadh i 
bhfoirm scéalchláir.
• Cuirfidh an múinteoir téarmaí cuardaigh ar fáil do na daltaí agus gheobhaidh 

siad  íomhánna agus téacs fóirsteanach ón idirlíon - iarr ar na daltaí machnamh a 
dhéanamh ar iontaofacht agus oibiachtúlacht na faisnéise a fhaigheann siad. 

• Sainaithneoidh agus roghnóidh daltaí íomhánna/téacs le húsáid agus sábhálfar 
iad go cuí i bhfillteán tiomnaithe le comhadainm cuí. 

• Coinneoidh na daltaí cuntas ar na suíomhanna ar thug siad cuairt orthu i 
ndoiciméad a shábhálfaidh siad. 

• Bainfidh na daltaí úsáid as na híomhánna agus as an fhaisnéis a fhaigheann siad 
agus dearfaidh siad a ngreannán ar scéalchlár.

DÉAN

Úsáidfidh na daltaí íomhánna agus bolgáin chainte/boscaí fotheidil leis an 
Fhorógra a chruthú. Déanfaidh na daltaí an píosa oibre acu a easpórtáil i 
bhformáid comhaid chuí (m.sh. JPEG) lena chríochnú.

• Spreag na daltaí le smaoineamh ar mhéid agus ar stíl an chló, méid agus 
bearradh na n-íomhánna, na dathanna a úsáidtear agus na huirlisí atá ar fáil 
dóibh sa phacáiste bogearraí. 

• Cuir i gcuimhne do na daltaí a gcuid oibre a shábháil i bhfillteán tiomnaithe le 
comhadainm cuí.

SÚIL SIAR

Tabhair deis do na daltaí obair a chéile a fheiceáil. Is féidir seo a dhéanamh tríd 
an obair is fearr a chur ar taispeáint ar an chlár bhán nó is féidir le daltaí dul 
thart ar an tseomra.

Agus aiseolas ó na daltaí eile á chur san áireamh acu, iarr ar na daltaí a gcuid 
roghanna agus cinntí a chosaint, lena n-áirítear aon deacrachtaí a bhí acu agus a 
ngreannán á chruthú acu. Is féidir é seo a chomhlánú agus a shábháil i bhfoirm 
doiciméid.

TASC  
CRUTHAITHE  
GREANNÁIN

TASCANNA 
DIGITEACHA

http://www.youtube.com/watch?v=FuVmbkTDuHU 

CUR SÍOS AR AN TASC

Cruthóidh na daltaí cárta poist a bheidh frith-impiriúil nó scarúnaíoch.  
Gheobhaidh daltaí íomhánna ón idirlíon (nó mar mhalairt, is féidir an uirlis téacs 
agus maisíochtaí agus scagairí a úsáid leis an chárta poist a chruthú). Déanadh siad 
samplaí cartlainne a chuardach ar an idirlíon. Ba chóir an cárta poist a chruthú i stíl a 
bheas cosúil le samplaí cartlainne. Ba chóir go mbeadh téama soiléir ag cártaí poist 
na ndaltaí, i.e. an léireoidh siad smaointe náisiúnaí míleatach/cultúrtha nó sóisialaí?

PLEAN

Gheofar íomhánna agus faisnéis ón idirlíon agus déanfar iad a dhearadh i 
bhfoirm sceitse.

• Cuirfidh an múinteoir téarmaí cuardaigh ar fáil do na daltaí agus gheobhaidh 
siad íomhánna agus téacs atá fóirsteanach ón idirlíon - iarr ar na daltaí 
smaoineamh ar iontaofacht agus oibiachtúlacht na faisnéise a fhaigheann siad. 
Abair leis na daltaí go bhfuil sé níos fearr íomhánna meánmhéide/móra a fháil. 

• Sainaithneoidh agus roghnóidh daltaí íomhánna/téacs le húsáid agus sábhálfar 
iad go cuí i bhfillteán tiomnaithe le comhadainm cuí. 

• Coinneoidh na daltaí cuntas ar na suíomhanna ar thug siad cuairt orthu i 
ndoiciméad a shábhálfaidh siad. 

DÉAN

Iompórtálfaidh na daltaí an íomhá a fuair siad isteach sna bogearraí agus 
úsáidfidh siad na huirlisí datha/scagtha le héifeacht a chur leis an íomhá. Roinnt 
daltaí, úsáidfidh siad na huirlisí seo i gcomhar leis na huirlisí roghnúcháin le 
codanna den íomhá a aibhsiú. Ansin, úsáidfidh na daltaí an uirlis téacs leis 
an sliocht/an fhaisnéis a fhaigheann siad a chur isteach. Déanfaidh na daltaí 
an píosa oibre acu a easpórtáil i bhformáid comhaid chuí (m.sh. JPEG) lena 
chríochnú.

• Spreag daltaí le smaoineamh ar mhéid agus ar stíl an chló, na dathanna/stíl 
scagacháin a úsáidtear agus na huirlisí atá ar fáil dóibh sa phacáiste bogearraí. 

• Cuir i gcuimhne do na daltaí a gcuid oibre a shábháil i bhfillteán tiomnaithe le 
comhadainm cuí.

SÚIL SIAR

Tabhair deis do na daltaí obair a chéile a fheiceáil. Cuir an obair is fearr ar 
taispeáint ar an chlár bhán nó ligean do na daltaí siúl thart an seomra leis an 
deis sin a thabhairt dóibh.

Agus aiseolas ó na daltaí eile á chur san áireamh acu, iarr ar na daltaí a gcuid 
roghanna agus cinntí a chosaint, lena n-áirítear aon deacrachtaí a bhí acu agus 
a n-íomhá á chruthú acu. Is féidir é seo a chomhlánú agus a shábháil i bhfoirm 
doiciméid.

TASCANNA 
DIGITEACHA

TASC  
EAGAR- 
THÓIREACHT  
ÍOMHÁNNA

http://www.youtube.com/watch?v=FuVmbkTDuHU 

CUR SÍOS AR AN TASC

Cruthóidh daltaí léiriú amhairc d'óráid Phádraig Mhic Phiarais ag uaigh Uí 
Dhonnabháin Rossa. Beidh an scannán 30 soicind ar fad ar a laghad agus 
bainfear úsáid as teidil le sleachta ón óráid a chur in iúl. Déanfaidh daltaí taighde 
ar íomhánna (agus ar fhíseáin más féidir) agus faisnéis ón idirlíon a bheas in úsáid ina 
scannáin.

PLEAN

Gheofar faisnéis ón idirlíon agus déanfar í a dhearadh i bhfoirm scéalchláir.

• Cuirfidh an múinteoir téarmaí cuardaigh ar fáil do na daltaí agus gheofar 
íomhánna, físeáin, fuaimeanna agus faisnéis chuí ón idirlíon - iarr ar na daltaí 
smaoineamh ar iontaofacht agus ar oibiachtúlacht na faisnéise a fhaigheann 
siad. 

• Sainaithneoidh agus roghnóidh daltaí faisnéis le húsáid agus sábhálfar í go cuí i 
bhfillteán tiomnaithe le comhadainm cuí (d’fhéadfaí gur íomhánna nó sleachta 
a bheadh ann, a bhí ina gcuidiú leo a scripteanna a scríobh). 

• Coinneoidh na daltaí cuntas ar na suíomhanna ar thug siad cuairt orthu i 
ndoiciméad a shábhálfaidh siad. 

• Úsáidfidh daltaí an fhaisnéis agus na meáin a fhaigheann siad agus déanfaidh 
siad scéalchlár leis an scannán a dhéanamh.

DÉAN

Iompórtálfaidh na daltaí na míreanna meáin éagsúla a fhaigheann siad ón 
idirlíon. A scéalchláir in úsáid mar threoir, déanfaidh daltaí a scannáin agus na 
huirlisí éagsúla eagarthóireachta in úsáid acu (Scoilteadh, Bearradh, Trasdulta, 
Maisíochtaí agus Fotheidil/Teidil). Déanfaidh na daltaí an píosa oibre acu a 
easpórtáil i bhformáid comhaid chuí (m.sh. WMV/MP4)) lena chríochnú.

• Spreag daltaí le smaoineamh ar mhéid agus ar stíl an chló, méid na 
n-íomhánna, na maisíochtaí/trasdulta a úsáidtear agus na huirlisí atá ar fáil 
dóibh sa phacáiste bogearraí. 

• Cuir i gcuimhne do na daltaí a gcuid oibre a shábháil i bhfillteán tiomnaithe le 
comhadainm cuí.

SÚIL SIAR

Tabhair deis do na daltaí obair a chéile a fheiceáil. Is féidir seo a dhéanamh 
trí phíosaí roghnaithe a chur ar taispeáint nó is féidir le daltaí siúl thart ar an 
tseomra.

Iarr ar na daltaí, i bhfianaise an aiseolais ó dhaltaí eile, a roghanna agus cinntí 
a chosaint, agus deacrachtaí ar bith le cruthú an scannáin a lua. Is féidir é seo a 
chomhlánú agus a shábháil i bhfoirm doiciméid.

TASC  
SCANNÁN- 
ÓIREACHTA

TASCANNA 
DIGITEACHA

http://www.youtube.com/watch?v=FuVmbkTDuHU 

